তথ্যবিবরণী                                                                                    নম্বর : ২৯৫৩
সমাজ ও রাজনীতিকে জঙ্গির দূষণ হতে মুক্ত রাখতে হবে 
                                               -- তথ্যমন্ত্রী
ঢাকা, ৫ই আশ্বিন (২০শে সেপ্টেম্বর) : 
    তথ্যমন্ত্রী হাসানুল হক ইনু বলেছেন, সমাজ ও রাজনীতিকে জঙ্গির দূষণ হতে মুক্ত রাখতে হবে। আজ রাজধানীর ঢাকা ক্লাবে ‘হালদার হাসি’ চলচ্চিত্রের মহরত অনুষ্ঠানে প্রধান অতিথির বক্তৃতায় তিনি একথা বলেন।
    তথ্যমন্ত্রী বলেন, নদী ও পরিবেশকে বর্জ্যের দূষণমুক্ত এবং সমাজ ও রাজনীতিকে জঙ্গির দূষণমুক্ত রাখতে হবে। বর্জ্য যেমন নদী ও পরিবেশকে দূষিত করে তেমনি জঙ্গিবাদ দূষিত করে রাজনীতি ও সমাজকে। সুস', নিরাপদ ও আনন্দময় জীবনের জন্য এ দূষণমুক্তির বিকল্প নেই।
    চলচ্চিত্রটির প্রযোজক এইচ এম ইব্রাহিমের সভাপতিত্বে আয়োজিত মহরত অনুষ্ঠানে হালদা নদীর মৎস্য সম্পদ ও নদীকেন্দ্রিক মৎস্যজীবীদের জীবনকে উপজীব্য করে নির্মিত হালদার হাসি চলচ্চিত্রটি দর্শকদের হৃদয় কাড়তে সক্ষম হবে বলে আশা প্রকাশ করেন অভ্যাগত অতিথিবৃন্দ।
    পরে বাংলাদেশ চলচ্চিত্র উন্নয়ন কর্পোরেশন মিলনায়তনে চলচ্চিত্রকার জাকির হোসেন রাজুর তত্ত্বাবধানে নির্মিতব্য ‘ভাল থেকো’ চলচ্চিত্রের মহরত অনুষ্ঠানে মন্ত্রী বলেন, সাহসের সঙ্গে জীবন ও উন্নয়নের চাকাকে চলমান রেখে দেশের মানুষ জঙ্গিদের সমুচিত জবাব দেবে।
#
আকরাম/আফরাজ/মাহমুদ/মোশারফ/সেলিম/২০১৬/১৯০০ ঘণ্টা  
তথ্যবিবরণী                                                                            নম্বর : ২৯৫২
সরকারি হিসাব সম্পর্কিত সংসদীয় স'ায়ী কমিটির বৈঠক
ঢাকা, ৫ই আশ্বিন (২০শে সেপ্টেম্বর) : 
দশম জাতীয় সংসদের সরকারি হিসাব সম্পর্কিত স'ায়ী কমিটির ৫৫তম বৈঠক আজ সংসদভবনে অনুষ্ঠিত হয়। কমিটির সভাপতি ড. মহীউদ্দীন খান আলমগীর বৈঠকে সভাপতিত্ব করেন। কমিটির সদস্য এ কে এম মাঈদুল ইসলাম, মো. আব্দুস শহীদ, মো. শামসুল হক টুকু, মইন উদ্দীন খান বাদল এবং রেবেকা মমিন বৈঠকে অংশগ্রহণ করেন। 
বৈঠকে অর্থ  মন্ত্রণালয়ের  অধীনস' ব্যাংক ও আর্থিক প্রতিষ্ঠান বিভাগের আওতাধীন অগ্রণী  ব্যাংক লিমিটেডের ঋণ পুনঃতফসিল ও সুদ মওকুফ কার্যক্রমের  ২০০৯-১০ অর্থবছরের হিসেবের উপর বাংলাদেশের মহাহিসাব নিরীড়্গক ও নিয়ন্ত্রকের বিশেষ নিরীড়্গা প্রতিবেদন  ২০১০-১১ এর অনিষ্পন্ন ৬৮০ কোটি টাকার ২৪টি অডিট আপত্তি দ্রম্নত নিষ্পত্তির সুপারিশ করা হয়। 
 বৈঠকে সহায়ক জামানত গ্রহণ ব্যতিরেকে এলসি খোলায় সহায়তাকারী  দায়ী কর্মকর্তাদের  চিহ্নিতকরণ, অপসারিত কর্মকর্তাদের দায়দায়িত্ব নির্ধারণ করে তাদের বিরম্নদ্ধে ব্যবস'া গ্রহণ, রিট পিটিশন ভ্যাকেট এবং দায়ী কোম্পানি যাতে ভিন্নতর ব্যাংক থেকে ভিন্ন নামে এলসি খুলতে না পারে সে বিষয়ে বাংলাদেশ ব্যাংকের সিআইবির মাধ্যমে তদনত্ম করে ব্যবস'া গ্রহণের সুপারিশ করা হয়। এছাড়া যে সকল কর্মকর্তা জমির মূল্য অধিক দেখিয়ে মূল্য নিরূপণের সাথে জড়িত তাদের চিহ্নিত করে শাসিত্মর ব্যবস'া গ্রহণ, দায়ী কোম্পানি যাতে ভিন্নতর ব্যাংক থেকে ভিন্ন নামে এলসি খুলতে না পারে সে বিষয়ে বাংলাদেশ ব্যাংকের সিআইবির মাধ্যমে তদনত্ম করে ব্যবস'া গ্রহণের সুপারিশ করা হয়। 
অডিট আপত্তির ১৫টি অনুচ্ছেদে বর্ণিত আপত্তির প্রেড়্গিতে কমিটি দায়ী কর্মকর্তাদের বিরম্নদ্ধে ব্যবস'া গ্রহণ, দায়েরকৃত মামলার তদারকি জোরদারকরণ এবং অনধিক, ১৫ দিন, ৩০ দিন,  ৬০ দিন, ৩ মাস এবং ৬ মাসের মধ্যে বিষয়গুলো নিষ্পত্তি করে অডিট অফিসের মাধ্যমে কমিটিকে বিষয়গুলো অবহিত করার সুপারিশ করে।
সিএন্ডএজি মাসুদ আহমেদ, বাংলাদেশ ব্যাংকের গভর্নর ফজলে কবিরসহ অডিট অফিসের কর্মকর্তাবৃন্দ, অগ্রণী ব্যাংকের কর্মকর্তাবৃন্দ এবং সংসদ সচিবালয়ের সংশিস্নষ্ট ঊর্ধ্বতন কর্মকর্তাবৃন্দ ্ল্ল্ল্ল্ল্ল্ল্ল্ল্ল্ল বৈঠকে উপসি'ত ছিলেন।
#
হুদা/আফরাজ/মাহমুদ/মোশারফ/সেলিম/২০১৬/১৮৩০ ঘণ্টা  

তথ্যবিবরণী                                                                                       নম্বর : ২৯৫১
জাতীয় সংসদের সরকারি প্রতিষ্ঠান কমিটির বৈঠক
ঢাকা, ৫ই আশ্বিন (২০শে সেপ্টেম্বর) : 
দশম জাতীয় সংসদের সরকারি প্রতিষ্ঠান কমিটির ২৭তম বৈঠক আজ কমিটির সভাপতি শওকত আলীর সভাপতিত্বে সংসদভবনে অনুষ্ঠিত হয়। কমিটির সদস্য মো. হাবিবর রহমান, আবদুর রউফ এবং এডভোকেট নাভানা আক্তার বৈঠকে অংশগ্রহণ করেন।
     বৈঠকে বিমান বাংলাদেশ এয়ারলাইন্স লিমিটেডের বিগত ৫ বছরের অডিট আপত্তিসহ সার্বিক কার্যক্রম সম্পর্কে বিসত্মারিত আলোচনা করা হয়।
    বৈঠকে উলেস্নখ করা হয়, বাংলাদেশে কার্যক্রম পরিচালনাকারী দেশি বিদেশি এয়ারলাইনের সংখ্যা ক্রমশ বৃদ্ধি পেয়েছে, অনেক বিমান সংস'া নতুন রম্নট সন্ধান করছে এবং সাপ্তাহিক ফ্লাইট সংখ্যা বৃদ্ধির আবেদন রয়েছে। দেশি এয়ারলাইনসমূহের মধ্যে বিমান বাংলাদেশ এয়ারলাইন্স, রিজেন্ট এয়ারওয়েজ লিমিটেড এবং নভোএয়ার লিমিটেড আনত্মর্জাতিক ও অভ্যনত্মরীণ রম্নটে ফ্লাইট পরিচালনা করছে।
    বৈঠকে উলেস্নখ করা হয়, বিমান বাংলাদেশ এয়ারলাইন্স লিমিটিডের ২০১০-২০১১ হতে ২০১৪-১৫ অর্থবছর পর্যনত্ম অডিট আপত্তির সংখ্যা ৭০৭টি এবং জড়িত অর্থের পরিমাণ ৪ হাজার ৩শ’ ৯ কোটি ২১ লাখ ২৮ হাজার ৯শ’ ১৮ টাকা। অডিট আপত্তির কারণ হিসেবে আর্থিক বিধি অনুসরণ করা হয় নাই এমন আপত্তির সংখ্যা ১৩৩। 
    কমিটি অডিট আপত্তিগুলো দ্রম্নত নিষ্পত্তির সুপারিশ করে।
    বেসামরিক বিমান পরিবহণ  ও পর্যটন মন্ত্রণালয়ের অতিরিক্ত সচিব, বাংলাদেশ বিমানের ভারপ্রাপ্ত ব্যবস'াপনা পরিচালকসহ মন্ত্রণালয় এবং জাতীয় সংসদ সচিবালয়ের সংশিস্নষ্ট ঊর্ধ্বতন কর্মকর্তাবৃন্দ বৈঠকে উপসি'ত ছিলেন।
                                                                      
#
সাব্বির/আফরাজ/মোশারফ/সেলিম/২০১৬/১৮০০ ঘণ্টা  
তথ্যবিবরণী                                                                                           নম্বর : ২৯৫০
সংসদ সচিবালয়ের বার্ষিক ক্রয় সংক্রান্ত কমিটির সভা
ঢাকা, ৫ই আশ্বিন (২০শে সেপ্টেম্বর):
জাতীয় সংসদ সচিবালয়ের ২০১৬-১৭ অর্থবছরের বার্ষিক ক্রয় পরিকল্পনায় অন্তর্ভুক্তির নিমিত্ত পণ্য ও সেবা ক্রয়ের প্রয়োজনীয়তা নির্ধারণ সংক্রান্ত সংসদীয় কমিটির সভা আজ জাতীয় সংসদভবনে অনুষ্ঠিত হয়।
কমিটির সভাপতি ও জাতীয় সংসদের চিফ হুইপ আ স ম ফিরোজের সভাপতিত্বে কমিটির সদস্য ও হুইপ আতিউর রহমান আতিক ও মো. শওকত চৌধুরী বৈঠকে অংশগ্রহণ করেন।
বৈঠকে জাতীয় সংসদ সচিবালয়ের ক্রয় পরিকল্পনায় স্বচ্ছতা নিশ্চিত করার নির্দেশনা প্রদান করা হয়।
কমিটি ক্রয়কৃত পণ্য সামগ্রীর গুণগতমান নিশ্চিত করার ওপর গুরুত্বারোপ করে। এছাড়া কর্তৃপক্ষ কর্তৃক অনুমোদিত নমুনা অনুযায়ী মালামাল সংগ্রহের সুবিধার্থে তার নমুনা কর্তৃপক্ষের দপ্তরে সংরক্ষণের ব্যবস্থা গ্রহণের সুপারিশ করে।
বৈঠকে জাতীয় সংসদ সচিবালয়ের সংশ্লিষ্ট কর্মকর্তাবৃন্দ উপস্থিত ছিলেন।
#
হালিম/আফরাজ/মোশারফ/জয়নুল/২০১৬/১৮২৫ঘণ্টা
তথ্যবিবরণী                                                                                           নম্বর : ২৯৪৯
বাণিজ্যমন্ত্রীর সাথে তুরস্কের রাষ্ট্রদূতের সাক্ষাৎ
ঢাকা, ৫ই আশ্বিন (২০শে সেপ্টেম্বর):
    বাণিজ্যমন্ত্রী তোফায়েল আহমেদ বলেছেন, তুরস্ক বাংলাদেশের গুরুত্বপূর্ণ ব্যবসায়িক অংশীদার। তুরস্কের সাথে বাংলাদেশের ফ্রি ট্রেড এগ্রিমেন্ট (এফটিএ) হলে রপ্তানি বাড়বে। দু‘দেশের মধ্যে এ বিষয়ে আলোচনা চলছে। তুরস্ক বাংলাদেশের সাথে এফটিএ করতে আগ্রহী।
    বাণিজ্যমন্ত্রী আজ ঢাকায় বাংলাদেশ সচিবালয়ে বাণিজ্য মন্ত্রণালয়ের অফিস কক্ষে ঢাকায় নিযুক্ত তুরস্কের রাষ্ট্রদূত ডেভ্রিম অজতুর্ক (উবাৎরস ঙুঃঁৎশ )-এর সাথে মতবিনিময় শেষে সাংবাদিকদের এ সব কথা বলেন।
    বাণিজ্যমন্ত্রী বলেন, তুরস্কের বাজারে পণ্য রপ্তানির ক্ষেত্রে রুলস অভ্ অরিজিনের শর্ত শিথিল করা হলে দ্বিপাক্ষিক বাণিজ্য বাড়বে। শীঘ্রই দু’দেশের মধ্যে জয়েন্ট ইকোনমিক কমিশনের সভা অনুষ্ঠিত হবে।
এ বিষয়ে তুরস্ক ইতিবাচক মনোভাব পোষণ করেছে। গত ২০১৪-২০১৫ অর্থবছরে বাংলাদেশ তুরস্কে রপ্তানি করেছে ৭২০ মিলিয়ন মার্কিন ডলারের পণ্য, একই সময়ে তুরস্ক থেকে আমদানি করেছে ১৫৮ দশমিক ৯০ মিলিয়ন মার্কিন ডলার মূল্যের পণ্য। তুরস্কের সাথে রপ্তানি বাণিজ্য বাংলাদেশের পক্ষে। বাণিজ্য সহযোগিতা বৃদ্ধি করা হলে অল্প সময়ের মধ্যে দু‘দেশের বাণিজ্য ২ বিলিয়ন ছাড়িয়ে যাবে।
    তোফায়েল আহমেদ বলেন, সরকার মানবতাবিরোধী অপরাধীদের বিচার কাজ নিরপেক্ষ ও স্বচ্ছতার সাথে করছে। গত জুলাই মাসে তুরস্কেও ব্যর্থ সামরিক অভ্যুত্থান হয়েছিল। অপরাধীরা এখন কারাগারে। সেখানেও নীতি পরিবর্তন করে বিচারের প্রক্রিয়া চলছে। তুরস্ক এবং বাংলাদেশের দ্বিপাক্ষিক সম্পর্ক অটুট থাকবে। আগামী দিনগুলোতে এ সম্পর্ক আরো জোরদার হবে।
    তুরস্কের রাষ্ট্রদূত সাংবাদিকদের বলেন, তুরস্ক এবং বাংলাদেশের দ্বিপাক্ষিক সম্পর্ক দীর্ঘদিনের। এ সম্পর্ক অটুট আছে এবং থাকবে। প্রধানমন্ত্রী শেখ হাসিনার যোগ্য নেতৃত্বে বাংলাদেশ এগিয়ে যাচ্ছে। তুরস্ক বাংলাদেশের পাশে থাকবে। দু‘দেশের বাণিজ্য বৃদ্ধির বিষয়ে তুরস্ক সরকার আন্তরিক। তুরস্কের সাথে বাংলাদেশের এফটিএ স্বাক্ষর এবং রুলস অভ্ অরিজিনের শর্ত শিথিলের বিষয়গুলো তুরস্ক গুরুত্বের সাথে বিবেচনা করবে। দু‘দেশের জয়েন্ট ইকনোমিক কমিশনের সভায় বিষয়গুলো চূড়ান্ত করা হবে। তুরস্কের সাথে পৃথিবীর প্রায় ১৮টি দেশের এফটিএ আছে, সেখানে বাংলাদেশের সাথে এফটিএ না করার কোন কারণ নেই।
    এ সময় বাণিজ্য মন্ত্রণালয়ের সিনিয়র সচিব হেদায়েতুল্লাহ আল মামুন, অতিরিক্ত সচিব (এফটিএ) মনোজ কুমার রায়, অতিরিক্ত সচিব (আইআইটি) মুন্সী সফিউল হক উপস্থিত ছিলেন।

সোনালী আঁশের সুদিন ফিরে এসেছে
                     -- পাট প্রতিমন্ত্রী
ঢাকা, ৫ই আশ্বিন (২০ই সেপ্টেম্বর):
    বস্ত্র ও পাট প্রতিমন্ত্রী মির্জা আজম বলেছেন, বাংলাদেশকে আবারও সোনালী আঁশের দেশ হিসেবে রূপান্তর করে পাটের হারানো ঐতিহ্য ফিরিয়ে আনতে সক্ষম হয়েছে সরকার। ‘পণ্যে পাটজাত মোড়কের বাধ্যতামূলক ব্যবহার আইন-২০১০’ সুষ্ঠুভাবে  শতভাগ বাস্তবায়ন করা  হয়েছে। খুব তাড়াতাড়ি আরো ১২টি পণ্য মোড়কীকরণের ক্ষেত্রে পাটজাত পণ্যের ব্যবহার বাধ্যতামূলক করা হচ্ছে। এছাড়াও প্রধানমন্ত্রী শেখ হাসিনা পাটকে কৃষিপণ্য হিসেবে ঘোষণা করেছেন।
    বস্ত্র ও পাট মন্ত্রণালয়ের সভাকক্ষে পাট বিষয়ক উপদেষ্টা কমিটির সভায় আজ প্রতিমন্ত্রী একথা বলেন।
    সভায় পাটজাত পণ্যকে কৃষিপণ্য ও প্রক্রিয়াজাত কৃষিপণ্যের তালিকাভুক্ত করার বিষয়ে প্রধানমন্ত্রীর ঘোষণাকে জরুরি ভিত্তিতে বাস্তবায়নের অগ্রগতি পর্যালোচনা করা হয়। পাটশিল্পের ব্লক ঋণ ফেরত দেয়ার সময় ৫-বছর থেকে বৃদ্ধি করে ১০-বছর করার বিষয়ে আলোচনা হয়। এছাড়াও পাটশিল্পকে বাংলাদেশ ব্যাংকের গ্রিন ফান্ডিংয়ের আওতায় নিয়ে আসা, ব্যাংক ঋণের সুদের হার কমিয়ে এক অংকে আনাসহ সরকারি ও বেসরকারি ব্যাংকের সুদের হার সমতায় আনার বিষয়ে আলোচনা হয়।
    এ সময় বস্ত্র ও পাট মন্ত্রণালয়ে সচিব এম এ কাদের সরকার, বিজেএমসি চেয়ারম্যান ড. মাহমুদুল হাসান, অতিরিক্ত সচিব নজরুল আনোয়ার ছাড়াও স্বরাষ্ট্র মন্ত্রণালয়, অর্থ মন্ত্রণালয়, বাণিজ্য মন্ত্রণালয়, বাংলাদেশ ব্যাংক, পরিকল্পনা কমিশন, জাতীয় রাজস্ব বোর্ড এবং পাট বিষয়ক উপদেষ্টা কমিটির সদস্যবৃন্দ উপস্থিত ছিলেন।

সরকার কৃষিভিত্তিক শিল্প স্থাপনের ওপর অগ্রাধিকার দিচ্ছে
                                                  -- শিল্পমন্ত্রী
ঢাকা, ৫ই আশ্বিন (২০শে সেপ্টেম্বর):
জনগণের খাদ্য নিরাপত্তা নিশ্চিত করতে সরকার কৃষিভিত্তিক শিল্প স্থাপনের ওপর অগ্রাধিকার দিচ্ছে বলে জানিয়েছেন শিল্পমন্ত্রী আমির হোসেন আমু। তিনি বলেন, জাতীয় শিল্পনীতি-২০১৬ এর উচ্চ অগ্রাধিকারপ্রাপ্ত খাতের তালিকায় কৃষি বা খাদ্য প্রক্রিয়াজাতকরণ এবং কৃষি যন্ত্রপাতি প্রস্তুতকারী শিল্পকে শীর্ষে রাখা হয়েছে। এ শিল্পখাতে উদ্যোক্তাদের উৎসাহিত করতে সরকার রপ্তানির বিপরীতে শতকরা ২০ ভাগ ভরতুকি দিচ্ছে। নতুন করে যে ১০০টি অর্থনৈতিক অঞ্চল গড়ে তোলা হচ্ছে, সেগুলোতে কৃষিভিত্তিক ক্ষুদ্র ও মাঝারি শিল্পকে অগ্রাধিকারভিত্তিতে প্লট বরাদ্দ দেয়া হবে বলে তিনি জানান।
খাদ্য প্রক্রিয়াজাতকরণ এবং কৃষিভিত্তিক ক্ষুদ্র ও মাঝারি শিল্পের উন্নয়নে বাংলাদেশ এগ্রো-প্রসেসরস্ এসোসিয়েশন (বাপা) এবং ইউরোপিয়ান ইউনিয়নের যৌথ উদ্যোগে বাস্তবায়িত বাংলাদেশ ইন্সপায়ার্ড প্রকল্পের সমাপনী অনুষ্ঠানে শিল্পমন্ত্রী আজ এ কথা বলেন। রাজধানীর ড্যাফোডিল ইউনিভার্সিটি মিলনায়তনে এ অনুষ্ঠানের আয়োজন করা হয়।
আমির হোসেন আমু বলেন, কৃষিভিত্তিক শিল্পের সম্ভাবনা কাজে লাগাতে কাঁচামালের সহজ প্রাপ্যতা বিবেচনা করে এলাকাভিত্তিক ক্ষুদ্র শিল্প গড়ে তুলতে হবে। এর পাশাপাশি নতুন উদ্যোক্তা সৃষ্টির লক্ষ্যে বিশ্ববিদ্যালয়ের তরুণ শিক্ষার্থীদের অনুপ্রাণিত করতে হবে। রাষ্ট্রায়ত্ত কারখানার খালি জায়গাতে কৃষিভিত্তিক শিল্প কারখানা গড়ে তোলা হবে বলে তিনি উল্লেখ করেন। এলাকাভিত্তিক কৃষিপণ্য প্রক্রিয়াজাতকরণ শিল্পের সম্ভাবনা কাজে লাগাতে জেলা পর্যায়ে স্থাপিত বিসিক শিল্পনগরীগুলোতে আগ্রহী নতুন উদ্যোক্তাদের প্লট বরাদ্দ দেয়া হবে বলে তিনি জানান।
অনুষ্ঠানে কৃষিপণ্য প্রক্রিয়াজাতকরণ শিল্প উদ্যোক্তারা বলেন, আগামী পাঁচ বছরের মধ্যে খাদ্য প্রক্রিয়াজাতকরণ শিল্পখাত থেকে ১০ হাজার কোটি টাকা রপ্তানি সম্ভব। তারা বলেন, বর্তমানে কৃষিভিত্তিক এ শিল্পখাত থেকে বছরে ১ হাজার ৬০০ কোটি টাকা মূল্যের পণ্য রপ্তানি হচ্ছে। এ শিল্পখাতে রপ্তানির প্রবৃদ্ধি ঘটাতে তারা স্বল্প সুদে ঋণ, কৃষিভিত্তিক ক্ষুদ্র কারখানায় অগ্রাধিকারভিত্তিতে গ্যাস সংযোগ প্রদান এবং সহজ কিস্তিতে শিল্প প্লটের মূল্য পরিশোধের সুযোগ দিতে সরকারের কাছে দাবি জানান।
বাংলাদেশ এগ্রো-প্রসেসরস্ এসোসিয়েশনের (বাপা) প্রেসিডেন্ট এ এফ এম ফখরুল ইসলাম মুন্সীর সভাপতিত্বে অনুষ্ঠানে প্রকল্পের সাফল্য তুলে ধরেন বাপা-ইন্সপায়ার্ড প্রকল্পের উপদেষ্টা অধ্যাপক মো. মোসলেম আলী। এতে অন্যদের মধ্যে প্রকল্পের পরিচালক ও শিল্প মন্ত্রণালয়ের অতিরিক্ত সচিব সুষেণ চন্দ্র দাস, ড্যাফোডিল ইউনিভার্সিটির উপাচার্য অধ্যাপক ড. ইউসুফ এম ইসলাম, বাংলাদেশ ইন্সপায়ার্ড প্রোগ্রামের টিম লিডার আলী সাবেত, বিসিকের সাবেক পরিচালক মো. আবু তাহের খান, প্রশিক্ষিত তরুণ এসএমই উদ্যোক্তা আবদুর রহমান ও প্রিয়দর্শি চাকমা বক্তব্য রাখেন।
#
জলিল/আফরাজ/মাহমুদ/মোশারফ/জয়নুল/২০১৬/১৭৫৫ঘণ্টা
তথ্যবিবরণী                                                                                           নম্বর : ২৯৪৬
মেধাবী ছাত্র মিনারের চিকিৎসা খরচ মেটানোর আশ্বাস ভূমি প্রতিমন্ত্রীর
ঢাকা, ৫ই আশ্বিন (২০শে সেপ্টেম্বর):
    ভূমি প্রতিমন্ত্রী সাইফুজ্জামান চৌধুরী আজ ঢাকা মেডিকেল কলেজের বার্ন ইউনিটে বিদ্যুৎস্পৃষ্ট মেধাবী ছাত্র মিনার উদ্দিনকে দেখতে যান। গত ১২ সেপ্টেম্বর চট্টগ্রামে আনোয়ারার বারখাইনে ঈদের ছুটিতে নিজ বাড়িতে মিনার বিদ্যুৎস্পৃষ্টের শিকার হয়। চট্টগ্রাম মেডিকেল কলেজ হাসপাতাল থেকে ১৩ সেপ্টেম্বর মিনারকে ঢাকা মেডিকেল কলেজের বার্ন ইউনিটের আইসিইউতে ভর্তি করা হয়।
    প্রতিমন্ত্রী কর্তব্যরত চিকিৎসকদের সাথে কথা বলেন। তিনি মিনারের চিকিৎসার যাবতীয় ব্যয়ভার তাঁর ব্যক্তিগত তহবিল হতে প্রদানের আশ্বাস দেন। এসময় মন্ত্রীর একান্ত সচিব ও আহত মিনারের নিকটাত্মীয় ও শুভানুধ্যায়ীরা উপস্থিত ছিলেন।
    উল্লেখ্য, দুর্ঘটনার শিকার মিনারের ডান হাত কেটে ফেলা হয়েছে। দুর্ঘটনায় তার শরীরের
প্রায় ২০ ভাগ পুড়ে যায়। মেধাবী ছাত্র মিনার এবার ৩৬তম বিসিএসের প্রিলিমিনারি পরীক্ষায় উত্তীর্ণ হয়ে ৬ সেপ্টেম্বর লিখিত পরীক্ষা শেষ করেছে।
#
রেজুয়ান/আফরাজ/মোশারফ/জয়নুল/২০১৬/১৮০৫ঘণ্টা
তথ্যবিবরণী                                                                                           নম্বর : ২৯৪৫
পরিবহণ খাতে শৃঙ্খলা রক্ষা করতে হবে
                      -- ওবায়দুল কাদের
ঢাকা, ৫ই আশ্বিন (২০ই সেপ্টেম্বর) :
    পরিবহণ খাতে শৃঙ্খলা রক্ষা এখন আমাদের অগ্রাধিকার। পরিবহণ ব্যবস্থাপনায় বাংলাদেশ সড়ক পরিবহণ কর্তৃপক্ষ-বিআরটিএ’কে সর্বোচ্চ পেশাদারিত্ব, সততা এবং দেশপ্রেমে উদ্বুদ্ধ হয়ে কাজ করতে হবে। কর্তব্য পালনে কোনো ধরনের গাফিলতি এবং অনিয়ম সহ্য করা হবে না বলে জানিয়েছেন সড়ক পরিবহণ ও সেতু মন্ত্রী ওবায়দুল কাদের ।
    মন্ত্রী আজ কেরানীগঞ্জের ইকুরিয়ায় বিআরটিএ কার্যালয়ে আকস্মিক পরিদর্শনশেষে কর্মকর্তা-কর্মচারীদের উদ্দেশে একথা বলেন।
    মন্ত্রী বলেন, বিআরটিএ’র সেবার মান কিছুটা উন্নতি হলেও কর্মকর্তা-কর্মচারীদের আরো দক্ষতা বাড়াতে হবে। দালালদের দৌরাত্ম্য কমলেও এখনও কিছু ক্ষেত্রে ভোগান্তির অভিযোগ রয়েছে। তিনি বলেন, ইতোমধ্যে বিআরটিএ’র কিছু কিছু সেবা দেয়া হচ্ছে অনলাইনে। এ সুযোগ আরো সম্প্রসারণ করা হবে। এসময় মন্ত্রী জনগণের ভোগান্তি নিরসনে কর্মকর্তা-কর্মচারীদের সেবার মানসিকতা নিয়ে কাজ করার নির্দেশ দেন।
    এর আগে জনাব কাদের বাংলাদেশ সড়ক পরিবহণ কর্পোরেশন-বিআরটিসি’র জোয়ার সাহারা এবং মতিঝিল ডিপো পরিদর্শন করেন। পরিদর্শনকালে মন্ত্রী অকেজো গাড়ি দ্রুত মেরামতের নির্দেশ দেন। এসময় যাত্রী সাধারণের অনুরোধে কুড়িল-বাড্ডা-রামপুরা-গুলিস্তান এবং আজিমপুর-নিউমার্কেট-শাহবাগ-প্রেসক্লাব-মতিঝিল রুটে বিআরটিসি’র দু’টি বাস পরিচালনার নির্দেশ দেন।
#
নাছের/আফরাজ/মোশারফ/রেজাউল/২০১৬/১৭৫০ ঘণ্টা
 
তথ্যবিবরণী                                                                                        নম্বর : ২৯৪৪
‘আইসিটি ফর ডেভেলপমেন্ট অ্যাওয়ার্ড’ পেলেন সজীব আহমেদ ওয়াজেদ
ঢাকা, ৫ই আশ্বিন (২০শে সেপ্টেম্বর) :
    ডিজিটাল বিশে^র পথে বাংলাদেশকে এগিয়ে নেয়ার স্বীকৃতিস্বরূপ ৪টি খ্যাতনামা প্রতিষ্ঠান সম্মিলিতভাবে প্রধানমন্ত্রীর তথ্য ও যোগাযোগ প্রযুক্তি বিষয়ক উপদেষ্টা সজীব আহমেদ ওয়াজেদকে ‘আইসিটি ফর ডেভেলপমেন্ট অ্যাওয়ার্ড’-এ ভূষিত করে।
    ১৯ সেপ্টেম্বর নিউইয়র্কে এক আড়ম্বরপূর্ণ অনুষ্ঠানে সজীব আহমেদ ওয়াজেদকে ‘আইসিটি ফর ডেভেলপমেন্ট অ্যাওয়ার্ড’ প্রদান করা হয়।
    ডিজিটাল বাংলাদেশ প্রকল্প গ্রহণের মাধ্যমে বাংলাদেশের নাগরিকদের সহায়তা করায় ওয়ার্ল্ড অর্গানাইজেশন অভ গভার্নেন্স এন্ড কম্পিটেটিভনেস, প্ল্যান ট্রিফিনিও, গ্লোবাল ফ্যাশন ফর ডেভেলপমেন্ট এবং যুক্তরাষ্ট্রের কানেকটিকাট প্রদেশের নিউ হেভেন বিশ^বিদ্যালয়ের স্কুল অভ বিজনেস সম্মিলিতভাবে সজীব আহমেদ ওয়াজেদকে এ পুরস্কার প্রদান করে। জাঁকজমকপূর্ণ অনুষ্ঠানে হলিউডের বিখ্যাত অভিনেতা রবার্ট ডেভির হাত থেকে এই পুরস্কার গ্রহণ করেন তিনি। প্রধানমন্ত্রী শেখ হাসিনা ও বাংলাদেশ সরকারের কয়েকজন মন্ত্রী এ সময় উপস্থিত ছিলেন।
    প্রধানমন্ত্রী শেখ হাসিনা ২০০৮ সালের ১২ ডিসেম্বর বাংলাদেশকে ডিজিটাল বাংলাদেশ হিসেবে গড়ে তোলার যে ঘোষণা দিয়েছিলেন, সেই ঘোষণা অনুযায়ী বাংলাদেশকে পরিপূর্ণভাবে ডিজিটাল বাংলাদেশ হিসেবে গড়ে তুলতে কাজ করেছেন সজীব আহমেদ ওয়াজেদ। তার প্রত্যক্ষ নির্দেশনা ও তত্ত্বাবধানে তথ্য ও যোগাযোগ প্রযুক্তি বিভাগসহ সরকারের সকল মন্ত্রণালয়/বিভাগ ও দপ্তর এবং বেসরকারি তথ্যপ্রযুক্তি সংস্থা ও প্রতিষ্ঠানগুলো কাজ করে যাচ্ছে। ফলে বাংলাদেশ প্রযুক্তিক্ষেত্রে আজ বিশে^ রোল মডেল।
    ‘আইসিটি ফর ডেভেলপমেন্ট অ্যাওয়ার্ড’ প্রাপ্তিতে সজীব আহমেদ ওয়াজেদকে তথ্য ও যোগাযোগ প্রযুক্তি প্রতিমন্ত্রী জুনাইদ আহ্মেদ পলক অভিনন্দন জানান।  
#
আবু নাছের/মোবাস্বেরা/আলী/জসীম/রফিকুল/শামীম/২০১৬/১৫৩৫ ঘণ্টা  
 
তথ্যবিবরণী                                                                                       নম্বর : ২৯৪৩
অধ্যক্ষগণ হবেন একাডেমিক লিডার

                 -ড. হারুন-অর-রশিদ
ঢাকা, ৫ই আশ্বিন (২০শে সেপ্টেম্বর) :
    জাতীয় বিশ্ববিদ্যালয়ের উপাচার্য প্রফেসর ড. হারুন-অর-রশিদ বলেন, ‘কলেজ শিক্ষার মানোন্নয়ন এখন আমাদের অগ্রাধিকার। এ ক্ষেত্রে অধ্যক্ষবৃন্দকে বিশেষ ভূমিকা পালন করতে হবে। ফাইল স্বাক্ষর আর রুটিন ওয়ার্কের মধ্যে সীমাবদ্ধ থাকা নয়, তাদের হতে হবে স্ব-স্ব প্রতিষ্ঠানের একাডেমিক লিডার।’
    তিনি আজ জাতীয় বিশ্ববিদ্যালয়ের সিনেট হলে বিশ্ববিদ্যালয় অধিভুক্ত কলেজের অধ্যক্ষবৃন্দকে নিয়ে ‘শিক্ষা প্রশাসন ও ব্যবস্থাপনা’ বিষয়ক কর্মশালার উদ্বোধন অনুষ্ঠানে একথা বলেন।
     তিনি আরো বলেন, শিক্ষা কার্যক্রম মনিটরিং-এ তাদের অধিকতর দৃষ্টি দিতে হবে। অধ্যক্ষদের নেতৃত্বের ওপরই নির্ভর করবে সার্বিক শিক্ষার উন্নয়ন।
    জাতীয় বিশ্ববিদ্যালয়ের ¯œাতকোত্তর শিক্ষা, প্রশিক্ষণ ও গবেষণা কেন্দ্রের ডিন (ভারপ্রাপ্ত) প্রফেসর ড. মো. আনোয়ার হোসেনের সভাপতিত্বে প্রো-ভাইস চ্যান্সেলর অধ্যাপক ড. মো. আসলাম ভূঁইয়া, প্রফেসর ড. হাফিজ মুহম্মদ হাসান বাবু, ট্রেজারার অধ্যাপক মো. নোমান উর রশীদ, ডিন, রেজিস্ট্রার এবং বিভাগীয় প্রধানগণ অনুষ্ঠানে উপস্থিত ছিলেন।
    উল্লেখ্য, দুই হাজার দুইশ কলেজের অধ্যক্ষ পর্যায়ক্রমে ২২টি ব্যাচে প্রতি ব্যাচে ১শ জন করে এই কর্মশালায় অংশগ্রহণ করবেন।
#
ফয়জুল/মোবাস্বেরা/আলী/রেজ্জাকুল/কামাল/২০১৬/১৫৫০ ঘণ্টা   
 
তথ্যবিবরণী                                                                                           নম্বর : ২৯৪২

বাংলাদেশ বেতার জাতিসংঘে প্রধানমন্ত্রীর ভাষণ সরাসরি সম্প্রচার করবে
ঢাকা, ৫ই আশ্বিন (২০ই সেপ্টেম্বর) :
    আগামী ২১শে সেপ্টেম্বর বুধবার নিউইর্য়ক সময় সন্ধ্যা ৭.৩০ মিনিটে জাতিসংঘ সদর দপ্তরে সাধারণ পরিষদের ৭১তম অধিবেশনে প্রধানমন্ত্রী শেখ হাসিনা ভাষণ প্রদান করবেন।
    ভাষণটি বাংলাদেশ বেতার ঢাকা কেন্দ্র মধ্যম তরঙ্গ ৬৯৩ কিলোহার্জ ও এফ এম ১০৬.০ মেগাহার্জ এবং বাংলাদেশ বেতারের ওয়েবসাইট িি.িনবঃধৎ.মড়া.নফ এর মাধ্যমে সরাসরি সম্প্রচার করা হবে। এছাড়া ২২শে সেপ্টেম্বর বৃহস্পতিবার বিকাল ৪.০৫ মিনিটে পূর্ব ঘোষণা দিয়ে বাংলাদেশ বেতার ঢাকা কেন্দ্র ঢাকা-ক, ৬৯৩ কিলোহার্জ ও এফ এম ১০৬.০ মেগাহার্জ, ক্ষুদ্র তরঙ্গ ৪৭৫০ কিলোহার্জ এবং অন্যান্য আঞ্চলিক কেন্দ্র স্ব স্ব মধ্যম তরঙ্গ এবং সংশ্লিষ্ট এফ এম ব্যান্ডে একযোগে পুনঃপ্রচার করবে।

